
古典文學  佳作    簡  嘉               

個人簡介：臺灣師範大學國文學系碩士班二年級 

    曾經是一個喜歡文字的人。 

------------------------------------------------------------------------------------------------ 
 

後身緣  
同納蘭性德之嘆，緣繫他生，然諾重，不敢忘。1  

 
漢宮春   余弟逝矣已屆十年，昨夜夢之  

家路綿延，暮靄低天闊，鳥踏枝垂。相憐而笑，竟一時忘愁離。慌迷瞬逝，太匆 

匆、夢有歸期。衣暖否，牽腸掛念，何能長話多時。 

忽憶此番驚夢，漫浮萍點點，寫盡長思。池魚怎能識路，徒費新詞。呢喃燕語， 

更悽悽、衣袖難揮。天不語，如何能解，人間久別誰知。 

 

賀新郎 重遊風箏之地，嘆舍弟如今天人兩隔，悲從中來 

風傍青山起。任飄搖、翩翩遠處，餘霞成綺。張臂擬飛情嚮往，笑盡人間樂事。 

今怎料、無人嬉戲。倚望孩童勤追逐，聽歡聲一片悠遊喜。聚與別，豈相似。 

誰能共飲千杯醉？淚痕殘、薄衣狼藉，獨吟年歲。為賦新詞說愁易，淒切相思難 

比。攜手處、安然如是。不恨繁花成春土，恨繁花綻放傷心地。憐我者，亦悲矣。 

 

高陽臺 與友相鬥〈高陽臺〉一詞，  記詞學營之離情，  步玉田 

之韻，惟「鵑」字可自更替。  

風卷殘雲，依依客散，歸途不再行船。相約花期，卻憂誤算流年。曲終話盡離情 

苦，到門前、遊子堪憐。更淒然、細雨綿綿，猶似輕煙。 

豪吟一闋漁家傲，久歌聲繚繞，如見荒川。欲贈長枝，何能折柳江邊？徒留黃蕊 

空凋盡，有所思，悄夜難眠。任垂簾，怕近天明，怕夢纏緣。 

 

解佩令 時赴珠海交遊論學，感夫流光匆匆，    憂重會無期 

他鄉新遇，同行晚暮。看湖光、蓮花清素。赴會交流。語萬言，兼談詩賦。 

日悠悠，共聞學趣。 

相逢如故，歡顏如數。奈時光、憑誰留住？話鎖窗沿，漫別愁、遍沾花處。 

盼秋情，約期莫誤。 

 

 
 

本集所用詞律皆本龍沐勛《唐宋詞格律》（臺北：里仁書局，2013       年），下不另註。 



 

卜算子 離校前夕，又見窗前舊景，因憶四載往事，歷歷恍然如昨  

日晚落餘霞，雲淡天光暮。一晌小窗閑倚時，眉眼空山處。 

此景更留人，別意何能訴。年歲悠悠幾度催，長夏還如故。 


